
JAMHURI YA MUUNGANO WA TANZANIA 

BARAZA LA MITIHANI  

MTIHANI WA UALIMU DARAJA LA A 

 

610                                                          UALIMU 

 

Muda: Saa 3.                                                                                          Mwaka: 2002 
 

  

Maelekezo.  

1. Karatasi hii ina sehemu A, B, C, D na E. 

2. Jibu maswali yote katika sehemu A na swali moja (1) kutoka katika kila sehemu B, 

C, D na E. 

3. Sehemu A ina alama 40, sehemu B, C, D na E zina alama 15  kila moja. 

4. Simu za mkononi haziruhusiwi katika chumba cha mtihani. 

5. Andika Namba yako ya Mtihani katika kila ukurasa wa kijitabu chako cha kujibia. 

SEHEMU A (Alama 40) 

Jibu maswali yote katika sehemu hii. 

1. Eleza maana ya ufundishaji na bainisha sifa nne za mwalimu bora. 

2. Eleza athari za mazingira duni ya kujifunzia kwa maendeleo ya mwanafunzi. 

3. Bainisha umuhimu wa kupanga somo kabla ya kuingia darasani. 

4. Eleza dhana ya ujifunzaji wa maisha yote. 

5. Orodhesha na eleza matatizo manne yanayoweza kuathiri upimaji wa wanafunzi. 

6. Eleza kwa nini mwalimu anatakiwa kuelewa tofauti za uwezo wa wanafunzi. 

7. Eleza faida za kazi za vikundi katika ujifunzaji. 

8. Bainisha majukumu ya mwalimu katika kudumisha maadili shuleni. 

9. Eleza dhana ya tathmini ya utendaji na umuhimu wake. 

10. Eleza umuhimu wa kanuni na sheria za shule. 

 

SEHEMU B: SAIKOLOJIA YA ELIMU (Alama 15) 

Jibu swali moja (1) katika sehemu hii. 

11. Kijana wa umri wa balehe anaonesha mabadiliko makubwa ya kimaadili na kitabia. 

Kwa kutumia nadharia ya Lawrence Kohlberg, eleza hatua za maendeleo ya kimaadili. 

12. Mwalimu anabaini kuwa baadhi ya wanafunzi wanaogopa masomo fulani. Jadili 

mchango wa hisia na mitazamo katika ujifunzaji wa mwanafunzi. 

SEHEMU C: MITAALA NA UFUNDISHAJI (Alama 15) 

Jibu swali moja (1) katika sehemu hii. 

13. Shule imeanzisha matumizi ya mbinu mpya za ufundishaji lakini matokeo bado ni 

duni. Eleza maana ya mbinu za ufundishaji na fafanua mbinu tatu zinazofaa. 

14. Kabla ya kuanza mada mpya, mwalimu anataka kufahamu maarifa ya awali ya 

wanafunzi. Jadili umuhimu wa tathmini ya awali. 

 

SEHEMU D: UTAFITI WA KIELIMU, UPIMAJI NA TATHMINI (Alama 15) 

Jibu swali moja (1) katika sehemu hii. 

15. Baada ya kukusanya data za utafiti, mwalimu anatakiwa kuwasilisha matokeo yake. 

Eleza hatua za kuandika ripoti ya utafiti wa kielimu. 

16. Matokeo ya mtihani wa taifa yamezua malalamiko kutoka kwa wadau. Jadili 

changamoto za upimaji wa kitaifa. 

 

SEHEMU E: MISINGI YA ELIMU (Alama 15) 

Jibu swali moja (1) katika sehemu hii 

17. Katika nchi inayotumia mfumo wa kidemokrasia, elimu ina nafasi muhimu. Eleza 

mchango wa elimu katika kukuza demokrasia. 

18. Waalimu wanapokosa mwelekeo wa kielimu, ufaulu hushuka. Jadili umuhimu wa 

falsafa ya elimu katika kazi ya ualimu. 

